ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը)
Նախագծի ընդունման անհրաժեշտությունը պայմանավորված է ՀՀ տարածքում արտադրված ինչպես նաև օտարերկրյա պետություններից ներկրված կենդանական և բուսական ծագում ունեցող սննդամթերքում պեստիցիդների առավելագույն թույլատրելի մնացորդային քանակների սահմանման անհրաժեշտությամբ: 
2. Կարգավորման հարաբերությունների ներկա վիճակը և առկա խնդիրները

Ներկայում սահմանված են բուսական և կենդանական ծագում ունեցող սննդամթերքիում ԴԴՏ-ի և  ՀՔՑՀ-ի  առավելագույն թույլատրելի մնացորդային քանակը, սակայն ՀՀ տարածքում շրջանառվում են մոտ 130 ազդող նյութ պարունակող հայրուրավոր թունաքիմիկատներ: Բացի այդ Բուսասանիտարիայի մասին ՀՀ օրենքի 9-րդ հոդվածի 2-րդ մասի 4-րդ կետի համաձայն արգելվում է բուսաբուծական այն մթերքի իրացումը, որը պարունակում է թունանյութերի, անթույլատրելի քանակություն:
Մինչ այժմ Հայաստանի Հանրապետությունում, ոչ բուսական և ոչ էլ կենդանական ծագման մթերքներում պեստիցիդների մնացորդային մոնիթորինգ չի իրականացվել, քանի որ, դրանց առավելագույն թույլատրելի չափաքանակները սահմանված չեն:
3. Տվյալ բնագավառում իրականացվող քաղաքականությունը. 
Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Սույն իրավական ակտի ընդունման նպատակն է սահմանել կենդանական և բուսական ծագում ունեցող սննդամթերքում պեստիցիդների առավելագույն թույլատրելի մնացորդային քանակները:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության մասնագետների կողմից, և նախագծի մշակման գործընթացում այլ ինստիտուտներ և անձինք չեն ներգրավվել: Այն մշակվել է հիմք ընդունելով Եվրամիությունում սահմանված մնացորդային քանակները:
6.Ակնկալվող արդյունք
Իրավական ակտի նախագծի ընդունման դեպքում կսահմանվեն կենդանական և բուսական ծագում ունեցող սննդամթերքում պեստիցիդների առավելագույն թույլատրելի մնացորդային քանակները, որը թույլ կտա իրականացնել մնացորդային մոնիթորինգի աշխատանքներ, արդյունքում բացահայտել վտանգավոր մթերքի իրացման դեպքերը և ձեռնարկվող համապատասխան միջոցառումների արդյուքում բնակչությանը զերծ պահել պեստիցիդներ (թունանյութեր) պարունակող սննդամթերքի օգտագործումից:
ՀՀ ԳՆ սննդամթերքի անվտանգության 

